
本地分中菩薩地第十五
--第二持瑜伽處 菩薩相品第一

第三章 第二持義(四品)
第一節 菩薩相品第一
（大正藏：冊30，549b15；披尋記：冊3，頁1549）
一、真實諸菩薩相
第一項 標列
云何真實諸菩薩相？
嗢柁
南曰：

真實諸菩薩，五種相應知，自性、依處、果、次第、攝五轉。

第二項 標釋
第一目 五相五轉
（大正藏：冊30，549b20；披尋記：冊3，頁1549）
（一）總標
1﹒五相
謂諸菩薩，有五真實菩薩之相，若成就者墮菩薩數。
何等為五？

一者、哀愍，二者、愛語，三者、勇猛，四者、舒
手惠施，五者、能解甚深義理密意。

2﹒五轉
如是五法，當知一一各有五轉
：
一者、自性，二者、依處，三者、果利，四者、次第，五者、相攝。

（二）別釋
1﹒自性（第一轉）（大正藏：冊30，549b25；披尋記：冊3，頁1549）
（1）哀愍自性
應知此中，哀愍自性略有二種：一、在意樂；二、在正行。
◎在意樂者，謂諸菩薩於諸有情，利益意樂、安樂意樂，是名哀愍。

◎在正行者，謂諸菩薩於諸有情，如所意樂，隨力隨能，身、語饒益，是名哀愍。

（2）愛語自性
愛語自性，謂如前（549c）說：若慰喻語、若慶悅語、若勝益語
，當知如前〈攝事品〉說。

（3）勇猛自性
勇猛自性，謂諸菩薩剛決堅固，無所怯劣，有大勢力。
（4）舒手惠施自性
若諸菩薩廣大施性、無染施性，是名舒手惠施自性。
（5）能解甚深義理密意自性
若諸菩薩四無礙解
，及即於彼，無倒引發正加行智，是名能解甚深義理密意自性。

2﹒依處（第二轉）（大正藏：冊30，549c07；披尋記：冊3，頁1550）
（1）哀愍依處
A﹒總說
當知菩薩哀愍依處，略有五種。
何等為五？

一、有苦有情；二、惡行有情；三、放逸有情；四、邪行有情；五、煩惱隨眠有情。

B﹒別釋

（A）有苦有情
那落迦等所有有情，皆為苦受連綿相續，逼切而轉，如是名為：有苦有情。
（B）惡行有情
或復有情雖非定苦，而多現行諸身惡行、諸語惡行、諸意惡行。於諸惡中，喜樂安住，所謂屠、養羊豬雞等不律儀輩，如是名為：惡行有情。

（C）放逸有情
或復有情雖非定苦及行惡行，而於諸欲耽著受用，常樂安住種種EQ \* jc5 \* "Font:新細明體" \* hps10 \o(\s\up 11(ㄆㄞˊ),俳)優
、歌舞笑EQ \* jc5 \* "Font:新細明體" \* hps10 \o(\s\up 11(ㄉㄧˋ),睇)
，以自娛樂，所謂一類受欲塵者，如是名為：放逸有情。

（D）邪行有情
或復有情雖非定苦、行惡、放逸，而依妄見修行種種苦解脫行，謂捨諸欲，於惡說法毘柰耶中而出家者，如是名為：邪行有情。

（E）煩惱隨眠有情
或復有情雖非定苦，廣說乃至非修邪行，而或具縛或不具縛，為諸煩惱之所隨眠，謂正修行賢善異生及諸有學
，是名：煩惱隨眠有情。

C﹒結
是名菩薩所有哀愍五種依處，由此依處（550a）、由此所緣，哀愍而轉，除此無有若過、若增
。
（2）愛語依處
A﹒標列
當知菩薩愛語依處，亦有五種。
何等為五？

一、正言論語；二、正慶悅語；三、正安慰語；四、正廣恣語；五、如理說語。

B﹒指
如是廣辯，應知如前〈攝事品〉
說。

C﹒結
是名菩薩所有愛語五種依處，由此依處、由此所緣，愛語而轉，除此無有若過、若增。
（3）勇猛依處
A﹒標釋

當知菩薩勇猛依處，亦有五種。
何等為五？
謂即如前〈菩提分品〉
所說菩薩堅力持性五種依處，當知此是菩薩勇猛五種依處。

B﹒結
由此依處、由此所緣，勇猛而轉，除此無有若過、若增。

（4）舒手惠施依處
A﹒標列

當知菩薩舒手惠施，亦五依處。
何等為五？

一、數數惠施；二、歡喜惠施；三、慇重惠施；四、無染惠施；五、無依惠施。

B﹒指
如是五種，如前〈施品〉
，廣辨應知。

C﹒結
由此依處、由此所緣，菩薩舒手惠施而轉，除此無有若過、若增。

（5）能解甚深義理密意依處
A﹒總釋
當知菩薩能解甚深義理密意，亦五依處。
何等為五？
B﹒隨別釋
（A）於契經
謂於如來所說《契經》，隨順甚深，甚深顯現，空性相應緣性、緣起
，應知是名第一依處。

（B）於毗奈耶
於毘奈耶，毀犯善巧、還淨善巧
，當知是名第二依處。

（C）於摩恒理迦
於摩怛理迦，施設建立無倒法相，當知是名第三依處。

（D）於密言義
能正顯除意趣難解諸法相義
，當知是名第四依處。

（E）於無礙解
於一切法，法、義、釋詞、品類差別，當知是名第五依處。
C﹒結
由此依處、由此所緣，菩薩能解甚深義理密意而轉，除此無有若過、若增。

3﹒果利（第三轉）（大正藏：冊30，550a21；披尋記：冊3，頁1552）
（1）哀愍果利
 A﹒正辨相
菩薩哀愍於諸有情，最初能斷怨害嫌恨。
菩薩哀愍普於一切利有情事，皆能修作，心無怯劣。

於此加行嘗無厭倦，多住哀愍
，能攝無罪現法樂住及饒益他。

B﹒引教說
又如世尊所說「修慈所得勝利
，謂於現身毒藥、刀杖不加害等」，如是一切菩薩哀愍
，皆當了知。

C﹒結
是名菩薩哀愍果利。
（2）愛語果利
A﹒現法攝
◎菩薩愛語，於現法中斷語
四過，所謂妄語、離間、麤惡及以綺語。

◎由此愛語，於現法中能自攝受，能攝受他，安隱（550b）而轉
。

B﹒後法攝
菩薩愛語，於當來世其言敦肅，言必信用。
C﹒結
是名菩薩愛語果利。
（3）勇猛果利
A﹒現法攝
菩薩勇猛，於現法中能離一切懶惰、懈怠，心常歡喜，能受菩薩淨戒律儀，受已終無毀犯、退屈，能正堪忍，攝受自他。

B﹒後法攝
於當來世，一切菩薩所起事業，稟性堅固；凡所造修，若未成辦，終無懈退。

C﹒結
是名菩薩勇猛果利。
（4）後二種果利
當知菩薩舒手惠施、能解甚深義理密意所得果利，如〈威力品〉
惠施威力、般若威力，差別應知。

是名菩薩舒手惠施、能解甚深義理密意二種果利。

結五相果利
是名菩薩五相果利。

4﹒次第（第四轉）（大正藏：冊30，550b12；披尋記：冊3，頁1553）
（1）徵
云何五相如是次第？
（2）釋
A﹒哀愍次第
謂諸菩薩先修哀愍攝受有情，於彼顧念欲作饒益。

B﹒愛語次第
次修愛語，為彼有情出不善處，安立善處，宣說正理，攝受教誨。
C﹒勇猛次第
次修勇猛，於已趣入諸有情類，若諸有情起諸邪行，種種煩惱變異事中皆能堪忍，為不棄捨安住種種正行、邪行諸有情故
。

D﹒後二次第
是諸菩薩修勇猛已，
一類有情以財攝受，能令成熟；
一類有情以法攝受，能令成熟；
一類有情以財、以法二種攝受，能令成熟。
是故菩薩次後修習舒手惠施、能解甚深義理密意。

（3）結五相次第
當知是名菩薩五相前後次第。

5﹒相攝（第五轉）（大正藏：冊30，550a21；披尋記：冊3，頁1554）
問：菩薩五相，六到彼岸，何到彼岸攝何等相？

答：1)菩薩哀愍，當知靜慮到彼岸攝
；
2)菩薩愛語，尸羅、般若到彼岸攝
；
3)菩薩勇猛，進、忍、般若到彼岸攝
；
4)菩薩所有舒手惠施，當知即施到彼岸攝；
5)菩薩所有能解甚深義理密意，靜慮、般若到彼岸攝（550c）。

第二目 結勸應知
（大正藏：冊30，550c01；披尋記：冊3，頁1554）
（三）總結

如是真實菩薩五相，當知一一皆有五轉，所謂自性、依處、果利、次第、相攝，已廣分別，應如實知。

第二節 分品第二
二、在家出家分
第一項 開列四門
（大正藏：冊30，550c06；披尋記：冊3，頁1555）
（一）徵起
在家、出家二分菩薩，有幾種法，正修學時，速證無上正等菩提？

（二）嗢柁南

嗢柁南曰：

二分諸菩薩，初事業善修，善巧、饒益他，迴向最為後。
（三）長行標列四門
謂諸菩薩，或在家分、或出家分，差別轉時，略有四法，當知令此在家、出家二分菩薩，正勤修學，速證無上正等菩提。
何等為四？

一者、善修事業，二者、方便善巧，三者、饒益於他，四者、無倒迴向。

第二項 依門隨解
第一目 善修事業
（大正藏：冊30，550c15；披尋記：冊3，頁1555）
1﹒徵
云何菩薩善修事業？
2﹒標
謂諸菩薩於六波羅蜜多，決定修作、委悉
修作、恒常修作、無罪修作。

3﹒釋
（1）舉施度
A﹒決定修作
云何菩薩於施波羅蜜多，決定修作？
謂諸菩薩現有種種可施財法，諸乞求者正現在前，有恩、無恩、有德、有失無有差別，要當施與。若人、非人、若諸沙門、若婆羅門及餘世間
，無有如法
，能令施心有所傾動。

B﹒委悉修作
云何菩薩於施波羅蜜多，委悉修作？
謂諸菩薩現有種種可施財法，諸乞求者正現在前，一切施與，無有少物於諸有情而不能捨，於內身命尚能惠施，何況外物！
C﹒恒常修作
云何菩薩於施波羅蜜多，恒常修作？
謂諸菩薩於修惠施，無有厭倦，恒常無間於一切時，隨有所得即隨惠施，無所吝惜。

D﹒無罪修作
云何菩薩於施波羅蜜多，無罪修作？
謂諸菩薩遠離如前〈施品〉所說諸雜（551a）染施，修行所餘無雜染施
。

結施度
如是菩薩於施波羅蜜多，能善修作。

（2）例餘度
如於施波羅蜜多能善修作，如是於戒、忍、精進、靜慮、慧波羅蜜多，如其所應，當知亦爾。

4﹒結善修事業
是名菩薩由四行相，於其六種波羅蜜多，決定修作、委悉修作、恒常修作、無罪修作。

第二目 方便善巧
（大正藏：冊30，551a07；披尋記：冊3，頁1556）
1﹒徵
云何菩薩方便善巧？

2﹒釋
（1）舉種類
當知如是方便善巧，略有十種。

何等為十？

一者、憎背聖教有情，除其恚惱方便善巧；

二者、處中有情，令其趣入方便善巧；

三者、已趣入者，令其成熟方便善巧；

四者、已成熟者，令得解脫方便善巧；

五者、於諸世間一切異論方便善巧；

六者、於諸菩薩淨戒律儀受持、毀犯，能正觀察方便善巧；

七者、於諸正願方便善巧；

八者、於聲聞乘方便善巧；

九者、於獨覺乘方便善巧；

十者、於其大乘方便善巧。

如是一切方便善巧，如前即此〈菩薩地〉中，隨彼彼處已廣分別，如應當知。

（2）明作業
如是十種菩薩所有方便善巧，能作五事：
A﹒由前四種善巧
謂由前四種方便善巧，令諸菩薩能正安立所化有情於自義利。

B﹒由第五種善巧
由於世間一切異論方便善巧，令諸菩薩善能摧伏一切異論。
C﹒由第六種善巧
由於菩薩淨戒律儀受持、毀犯，能正觀察方便善巧，令諸菩薩不犯所犯
，犯已速疾如法悔除，於善清淨菩薩所，受淨戒律儀，能善修瑩
。

D﹒由第七種善巧
由於正願方便善巧，令諸菩薩能證當來一切所愛事義圓滿
。

E﹒由後三種善巧
由於三乘方便善巧，令諸菩薩於諸有情，隨其種性
、根及勝解，說相稱法、說順正理。

結明作業
是名十種方便善巧，令諸菩薩能作五事。由此五事，能令菩薩（551b）現法、當來一切事義，皆得究竟。

第三目 饒益於他
（大正藏：冊30，551b02；披尋記：冊3，頁1557）
云何菩薩饒益於他？
謂諸菩薩依四攝事，即布施、愛語、利行、同事，能與一分有情利益，能與一分有情安樂，能與一分所化有情利益、安樂，是名略說菩薩所有饒益於他
。

廣說如前〈自他利品〉，應知其相。

第四目 無倒迴向
（大正藏：冊30，551b07；披尋記：冊3，頁1558）
云何菩薩無倒迴向？
謂諸菩薩三門積集所有善根，即（1）善修事業、（2）方便善巧、（3）饒益於他，去、來、今世一切攝取
，以EQ \* jc5 \* "Font:新細明體" \* hps10 \o(\s\up 11(ㄔㄨㄣˊ),淳)
一味妙淨信心，迴求無上正等菩提，終不用此所集善根，希求世間餘果異熟，唯除無上正等菩提。

第三項 結辨

第一目 明攝一切
（大正藏：冊30，551b12；披尋記：冊3，頁1558）
1﹒標所應學
世尊所有為在家分、或出家分諸菩薩說所應學法，當知一切此四所攝，謂（1）善修事業、（2）方便善巧、（3）饒益於他、（4）無倒迴向。
2﹒近證大果
是故，如是善修事業、方便善巧、饒益於他、無倒迴向諸菩薩眾，親近鄰逼
難得、難證無上菩提。

3﹒結無過增
當知過去、未來、現在所有菩薩，或在家分、或出家分，精勤修學，於其無上正等菩提曾、當、現證，一切皆由如是四法，除此無有若過、若增。

第二目 校量勝劣
（大正藏：冊30，551b21；披尋記：冊3，頁1558）
1﹒標
又諸菩薩，或在家分、或出家分，雖復同於如是四法正勤修學，而出家者於在家者，甚大殊異、甚大高勝。

 2﹒徵
所以者何？
3﹒釋                  
（1）於攝受眷屬
當知一切出家菩薩，於其父母、妻子、親屬攝受過患，皆得解脫
；在家菩薩則不如是。

（2）於遽務憂苦
又復一切出（551c）家菩薩，於為攝受父母、親屬，營農、商估
、事王業等種種艱辛EQ \* jc5 \* "Font:新細明體" \* hps10 \o(\s\up 11(ㄐㄩˋ),遽)
務憂苦，皆得解脫，在家菩薩則不如是。
（3）於鉤鎖梵行
又復一切出家菩薩，一向能行鉤鎖梵行；在家菩薩則不如是。

（4）於菩提分法
又復一切出家菩薩，普於一切菩提分法速證通慧，隨所造修彼彼善法，皆能疾疾到於究竟；在家菩薩則不如是。

（5）於安住律儀
又復一切出家菩薩，安住決定清淨律儀
，凡所發言眾咸信奉；在家菩薩則不如是。

4﹒結
如是等類無量善法，當知一切出家菩薩於在家者，甚大殊異、甚大高勝。

三、增上意樂
第一項  開列章門
（大正藏：冊30，551c10；披尋記：冊3，頁1559）
云何菩薩增上意樂？

嗢柁南曰：

智者於有情，有七相憐愍，十五勝意樂，作十事應知。

第二項 依章門隨釋

第一目 七相憐愍
（大正藏：冊30，551c13；披尋記：冊3，頁1559）
1﹒標
謂諸菩薩於諸有情，深心發起七相憐愍，以諸菩薩具憐愍故，名善意樂、極善意樂
。

2﹒徵
何等名為七相憐愍？

3﹒列
一者、無畏憐愍，二者、如理憐愍，三者、無倦憐愍，四者、無求憐愍，五者、無染憐愍，六者、廣大憐愍，七者、平等憐愍。

4﹒釋
（1）無畏憐愍
謂諸菩薩於諸有情，非怖畏故而起憐愍，現行隨順身、語、意業，適可其心，利益安樂，是名菩薩無畏憐愍
。

（2）如理憐愍
又諸菩薩於諸有情，非不如理憐愍而轉，謂終不以非法、非律、非賢善行及以非處
，勸授有情，是名菩薩如理憐愍。

（3）無倦憐愍
又諸菩薩於諸有情，如是憐愍隨其所宜，發起一切饒益事業，曾無厭倦，是名菩薩無倦憐愍。
（4）無求憐愍
又諸菩薩於諸有情，不待求請，自起憐愍為作饒益，是名菩薩無求憐愍。

（5）無染憐愍
又諸菩薩於諸有情，無愛染心而起憐愍，謂饒益他，不祈恩報，亦不悕望當來可愛諸果異熟，是名菩薩無染憐愍，亦名菩（552a）薩無緣憐愍。

（6）廣大憐愍
又諸菩薩於諸有情，所起憐愍，唯是廣大而非狹小。
言廣大者，謂於一切諸有情所，雖遭一切不饒益事而不棄捨，菩薩自身寧受非愛
，終不以惡欲加於彼，是名菩薩廣大憐愍。

（7）平等憐愍
又諸菩薩如是相狀、如是功德相應憐愍，普於一切諸有情類平等平等，於有情界無有分限
，是名菩薩平等憐愍。

4﹒結
菩薩與此七種行相憐愍相應，名善意樂、極善意樂。

第二目 十五（增上）意樂
（大正藏：冊30，552a20；披尋記：冊3，頁1559）
1﹒總標列
當知此中，淨信為先、擇法為先，於諸佛法所有勝解，印解決定
，是名菩薩增上意樂。
如是菩薩增上意樂，當知略說有十五種。
何等十五？

一、最上意樂；二、遮止意樂；三、波羅蜜多意樂；四、真實義意樂；五、威力意樂；六、利益意樂；七、安樂意樂；八、解脫意樂；九、堅固意樂；十、無虛妄意樂；十一、不清淨意樂；十二、清淨意樂；十三、善清淨意樂；十四、應調伏意樂；十五、俱生意樂。

2﹒別釋
（1）辨十五相
A﹒最上意樂
謂諸菩薩於佛、法、僧最上真實
，起勝意樂
，是名菩薩最上意樂。

B﹒遮止意樂
又諸菩薩於所受持淨戒律儀，起勝意樂
，是名菩薩遮止意樂。

C﹒波羅蜜多意樂
又諸菩薩於所修證施、忍、精進、靜慮、般若，起勝意樂
，是名菩薩波羅蜜多意樂。
D﹒真實意義樂
又諸菩薩於法無我、補特伽羅無我、甚深勝義諸法真如，起勝意樂
，是名菩薩真實義意樂。

E﹒威力意樂
又諸菩薩於佛菩薩不可思議神通威力、或俱生威力，起勝意樂，是名菩薩威力意樂。

F﹒利益意樂
又諸菩薩於諸有情，欲以善法而授與之，是名菩薩利益意樂。

G﹒安樂意樂
又諸菩薩於諸有情，欲以饒益而授與之，是名菩薩安樂意（552b）樂。

H﹒解脫意樂
又諸菩薩即於如是諸有情所，無愛染心；又於當來可愛異熟，其心無繫，是名菩薩解脫意樂。

I﹒堅固意樂
又諸菩薩於其無上正等菩提，其心專注曾無變易，是名菩薩堅固意樂。

J﹒無虛妄意樂
又諸菩薩於諸有情饒益方便，於大菩提趣證方便，無顛倒智俱行勝解，是名菩薩無虛妄意樂。

K﹒不清淨意樂
又諸菩薩勝解行地所有一切增上意樂，是名菩薩不清淨意樂。

L﹒清淨意樂
又諸菩薩從淨勝意樂地乃至決定行地所有一切增上意樂，是名菩薩清淨意樂。

M﹒善清淨意樂
又諸菩薩到究竟地所有一切增上意樂，是名菩薩善清淨意樂。

N﹒應調伏意樂
又諸菩薩不清淨意樂，是則名為應調伏意樂，由此意樂應思擇故。

O﹒俱生意樂
又諸菩薩清淨意樂、善清淨意樂，是則名為俱生意樂。由此意樂性成就故，於所依中善安立故
。

（2）能作十事
A﹒舉依十事
如是菩薩十五妙善增上意樂，隨一切地
，以要言之，能作十事。
何等為十？
a﹒依最上意樂，最勝供養三寶
謂諸菩薩最上意樂，能於三寶修一切種最勝供養，普於一切菩提資糧為最第一。

b﹒依遮止意樂，不犯淨戒律儀
又諸菩薩遮止意樂，能於所受淨戒律儀，命難因緣亦不故思犯於所犯
，設有所犯，疾疾悔除。

c﹒依波羅蜜多意樂，勤修無放逸住
又諸菩薩波羅蜜多意樂，能於善法，常勤修習無放逸住，常住最勝無放逸住。

d﹒依真實義意樂，為眾生受生死
又諸菩薩真實義意樂，能為有情以無染心流轉生死，不捨涅槃（之）增上意樂
。

e﹒依威力意樂，覺受聖法，欣樂住修
又諸菩薩威力意樂，能於聖教，覺受淳淨上妙法味
。

復能於修，起堅固想，欣樂多住
，不唯聞思便生喜足。

f﹒依利益安樂解脫意樂，精勤益眾無厭
又諸菩薩利益意樂、安樂意樂、解脫意樂，能於一切饒益有情所作事業精勤修習。雖常（552c）修習而無厭倦。

g﹒依堅固意樂，安住精進加行
又諸菩薩堅固意樂，能於種種熾然精進、廣大精進，發起安住無緩加行、無斷加行。

h﹒依無虛妄意樂，速證善法通慧
又諸菩薩無虛妄意樂，能於所引彼彼善法速證通慧，不於少分下劣薄弱差別證中，而生喜足。

i﹒依應調伏意樂，能引俱生意樂
又諸菩薩應調伏意樂，能引俱生意樂。

j﹒依俱生意樂，疾趣無上菩提，利益人天
又諸菩薩俱生意樂，能於無上正等菩提速疾趣證；能與天、人作諸義利，利益安樂。

B﹒略不說三
應調伏意樂，即不清淨意樂。
俱生意樂，即清淨意樂、善清淨意樂。
故不別說。

（3）遍攝一切
世尊所有為諸菩薩，於彼彼處，種種宣說、施設、開示增上意樂，當知一切即此十五意樂所攝，是故過去、未來、現在妙善意樂，諸菩薩眾於其無上正等菩提，曾、當、現證，一切皆由如是所說十五意樂，除此無有若過、若增。

3﹒結
如是菩薩十五意樂，能得最大菩提果利，是故菩薩依此意樂速證無上正等菩提。

四、十三住
第一項 標列
（大正藏：冊30，552c21；披尋記：冊3，頁1563）
（一）菩薩住
如是始從種姓具足，廣說乃至於如所說菩薩所學，正勤修學。

於如所說菩薩諸相，正等顯現。

於諸菩薩分加行中，正勤修學。

於如所說菩薩意樂，能淨修治。

諸菩薩眾略有菩薩十二種住，由此菩薩十二種住，普攝一切諸菩薩住，普攝一切諸菩薩行
。

（二）如來住
復有如來第十三住，由此住故，現前等覺廣大菩提，名無上住。

第二項 問答解釋
第一目 略釋十二住
（大正藏：冊30，552c28；披尋記：冊3，頁1563）
1﹒嗢柁南

云何菩薩十二住等？
嗢柁南曰（553a）：

種姓、勝解行，極喜、增上戒，增上心、三慧，無相有功用，

無相無功用
，及以無礙解，最上菩薩住，最極如來住。

2﹒長行
（1）列名
謂菩薩（1）種姓住；（2）勝解行住；（3）極歡喜住；（4）增上戒住；（5）增上心住；增上慧住，復有三種：

（6）一、覺分相應增上慧住；

（7）二、諸諦相應增上慧住；

（8）三、緣起流轉止息相應增上慧住；
謂諸菩薩如實了知能觀真實、所觀真實，及於真實諸有情類，由無智故眾苦流轉，由有智故眾苦止息，如是菩薩由於三門以慧觀察故，有三種增上慧住。及
（9）有加行，有功用，無間缺道運轉無相住；

（10）無加行，無功用，無間缺道運轉無相住；

（11）無礙解住；

（12）最上成滿菩薩住。
是名菩薩十二種住。

（2）結攝
如是菩薩十二種住，普攝一切諸菩薩住，普攝一切諸菩薩行。

第二目
廣明十二住
（大正藏：冊30，553a16；披尋記：冊3，頁1563）
1﹒別辨相
（1）如來住
如來住者，謂過一切諸菩薩住，現前等覺大菩提住。此中，最後如來住者，於後究竟瑜伽處最後〈建立品〉
，當具演說。

（2）菩薩住
A﹒總標當說
菩薩所有十二種住如所安立，我今當說。

B﹒別顯十二
（A）略釋（大正藏：冊30，553a20；披尋記：冊3，頁1564）
a﹒顯其自相
（a）種姓住
云何菩薩種姓住？
云何菩薩住種姓住？

I﹒性自仁賢
謂諸菩薩住種姓住，性自仁賢，性自成就菩薩功德，菩薩所應眾多善法，於彼現行
，亦有顯現
，由性仁賢逼遣方便，令於善轉，非由思擇
（而）有所制約，有所防護。
II.具足佛種
若諸菩薩住種姓住，任
持一切佛法種子，於自體中、於所依中，已具足有一切佛法、一切種子
。

III.性離麤垢
又諸菩薩住種姓住，性離麤垢，不能現起上煩惱纏--由此纏故，造無間業或斷善根。

※指、結種姓住
如〈種姓品〉
所說種種
住種姓（553b）相，於此菩薩種姓住中，亦應廣說，應如實知。

是名菩薩種姓住。

（b）勝解行住
云何菩薩勝解行住
？

謂諸菩薩從初發心，乃至未得清淨意樂，所有一切諸菩薩行，當知皆名勝解行住。
※因論生論：各住展轉發趣、得、淨
                    ★菩薩住
                      ☆種姓住
又諸菩薩種姓住中，於餘十一諸菩薩住及如來住，唯有因轉，攝受彼因，於餘所有諸菩薩住，尚未發趣、未得、未淨
，況如來住！

                      ☆勝解行住
若諸菩薩勝解行住，普於一切餘菩薩住及如來住，皆名發趣
，未得、未淨，即於如是勝解行住，亦名發趣，亦名為得，為令清淨而修正行。

                      ☆極歡喜住
勝解行住既清淨已，極歡喜住先已發趣，今復名得，為令清淨而修正行。

                      ☆增上戒住
極歡喜住既清淨已，增上戒住先已發趣，今復名得，為令清淨而修正行。

                      ☆例後八住
如是廣說，展轉乃至最上成滿菩薩住。

★如來住
☆明頓得淨
即此最上成滿菩薩住既清淨已，從此無間，其如來住先已發趣，當知於今頓得、頓淨
。

☆結其差別
是如來住於菩薩住，當知此中，如是差別。

（c）極歡喜住（大正藏：冊30，553b19；披尋記：冊3，頁1566）
云何菩薩極歡喜住？

謂諸菩薩淨勝意樂住。

              （d）增上戒住
云何菩薩增上戒住？

謂諸菩薩淨勝意樂為緣
，所得性戒相應住。

              （e）增上心住
云何菩薩增上心住？

謂諸菩薩增上戒住清淨為緣，所得世間靜慮、等持、等至住。

（f）覺分相應增上慧住
云何菩薩覺分相應增上慧住？

謂諸菩薩以世間淨智所依等持為所依止，為覺諸諦，於四念住等三十七菩提分法，妙簡擇住。

              （g）諸諦相應增上慧住
云何菩薩諸諦相應增上慧住？

謂諸菩薩覺分簡擇為所依止，於諸諦中，如實覺住。
（h）緣起流轉止息相應增上慧住
云何菩薩緣起流轉止息相應增上慧住？

謂諸菩薩於諦能覺增上力故，簡（553c）擇顯示由無智故，苦及因起；簡擇顯示由有智故，苦及因滅、住
。

              （i）有加行有功用無相住
云何菩薩有加行有功用無相住？

謂諸菩薩即由三種增上慧住增上力故，有加行、有功用、無缺無間於一切法真如無分別慧，修俱行住
。

              （j）無加行無功用無相住
云何菩薩無加行無功用無相住？

謂諸菩薩即於前無相住多修習已，任運自然，無缺無間，運轉道隨行住。
（k）無礙解住
云何菩薩無礙解住？

謂諸菩薩即以善清淨無動慧等持為所依止，得廣大慧，為他說法；無上為依，能於諸法異門、義趣、釋詞、差別，妙簡擇住
。

（l）最上成滿菩薩住
云何菩薩最上成滿菩薩住？

謂諸菩薩安住於此，於菩薩道已到究竟，於阿耨多羅三藐三菩提已得大法灌頂，或一生所繫，或居最後有，從此住無間，即於爾時證覺無上正等菩提，能作一切佛所作事。
b.廣修得別
              （a）於修所作

                I.狹小等
又諸菩薩勝解行住，於菩薩修
，所作狹小，所作有缺，所作不定，所得有退。

II.廣大等
極歡喜住，於菩薩修，所作廣大，所作無缺，所作決定，隨所獲得無復退轉。
如極歡喜住，乃至三種增上慧住，應知亦爾。

III.無量等
從初無相住，乃至最上成滿菩薩住，於菩薩修，所作無量，所作無缺，所作決定，隨所獲得，終無退轉。
（b）於無相修

I.發趣
又諸菩薩勝解行住，於菩薩無相修
，當知發趣。

                II.獲得
極歡喜住、增上戒住、增上心住、增上慧住，於菩薩無相修，當知獲得。

                III.圓證
初無相住，於菩薩無相修，當知圓證。

                IV.清淨
第二無相住，於菩薩無相修，當知清淨。

                V.領受
無礙解住
、最上成滿菩薩住，於菩薩無相修果，當知領受。

（B）廣辨（大正藏：冊30，553c29；披尋記：冊3，頁1566）
a﹒勝解行住
（a）舉行狀相
問：勝解行住菩薩轉時，應知何行、何狀、何相
（554a）？
I﹒顯修得
（I）狹小有缺
                    i﹒在正行                     

 （i）於自佛法
                        ▲未得自在
答：△勝解行住菩薩轉時，思擇力勝，於諸菩薩所作加行，以分別慧數數思擇方能修作，未能任
性，成辦所作。

                        ▲未得勝修
△未得堅固相續無退菩薩勝修
。

△如於勝修，於勝修果（之）種種無礙勝
解、神通、解脫、等持、等至，亦未能得。

△未能超越五種怖畏，謂不活畏、惡名畏、死畏、惡趣畏、處眾怯畏。

（ii）他有情
△於所應作利有情事，策勵思惟方能修作，未能任性哀愍愛念；

或於一時於諸有情，由身語意，發起邪行；
或於一時於諸境界，發起貪著；
或於一時，於資生具，現有慳吝。

                    ii﹒在意樂                      

（i）別辨相                                    
▲於三寶等                                     
△信他諸佛菩薩而行，未能自內了知真實。

△謂
於如來、或法、或僧、或真實義、或有情事、或佛菩薩神通威力、或因、或果，或應得義、或得方便、或於所行
，皆隨他信，成就狹小聞所成智、思所成智而非無量。又即於此，或時忘失，有忘失法。

▲於大菩提
△成就菩薩苦遲通行，於大菩提無猛利樂欲，無熾然精進，無有甚深牢固淨信
。

（ii）隨難釋
△於其三處，有忘失念。

一、於境界可意、不可意色聲香味觸法中，或於一時其心顛倒，忘失正念；

二、於受生彼彼身中，既受生已，忘失前生；

三、於所受、所持諸法，久作久說，或於一時有所忘失。
▲結隨難釋
於是三處，有忘失念。

（II）所作不定
                    i﹒或具聰慧
△或於一時具足聰慧，於其諸法能受、能持，於其義理，堪能悟入；或於一時則不如是。

                    ii﹒或具憶念
△或於一時具足憶念；或於一時成忘
念類。

                    iii﹒勉為他說
△於諸有情未能了知如實調伏善巧方便；於自佛法亦未了知如實引發善巧方便，為他說法教授、教誡，勉勵而轉；勉勵轉故，不（554b）如實知，或時虛棄或不虛棄，如闇中射，或中、不中，隨欲成故
。

（III）所得有退
i﹒退已發心
△或於一時，於大菩提雖已發心而復退捨。

                    ii﹒捨先受戒
△或於一時，棄捨菩薩先所受學淨戒律儀，不能受學。

                    iii﹒厭利有情
△或於一時，雖勤修習利有情事，而於中間生厭倦故，復還棄捨利有情事，由意樂故欲令自樂，由思擇故欲令他樂。

                    iv﹒數犯淨戒
△於諸菩薩所有違犯，多分遍知，非數遍知、無餘永斷，由於毀犯數現行故。

                    v﹒退怖大乘
△或於一時，於菩薩藏法毘奈耶，他所引奪；或於一時，聞說甚深廣大法教而生驚怖，其心搖動，猶豫疑惑。

                    vi﹒遠離大悲
△於諸有情，遠離一切現行大悲；於諸有情，少分現前利益安樂，未能廣大、未能無量。

II﹒辨學等
                  （I）指上說
△於如上說一切圓滿菩薩學中，未能普學。

△於如上說一切圓滿菩薩諸相未皆成就；
△於如上說一切圓滿二分菩薩正加行中，未等顯現；
△於如上說菩薩意樂，猶未清淨。

                  （II）隨難釋
△於其無上正等菩提自謂為遠，未於涅槃增上意樂安立深固，如於生死長時流轉，於其熾然、無動、妙善菩提分法，未能成就
。

III﹒結舉行狀相
△如是等類，當知是名勝解行住菩薩轉時，諸行、狀、相。

（b）辨其差別
                I﹒於自〔三忍配三品〕
是諸菩薩勝解行住，
下忍轉時，如上所說諸行、狀、相，當知上品。
中忍轉時，如上所說諸行、狀、相，當知中品。
上忍轉時，如上所說，當知下品，其性微薄。
II﹒於極喜住
（I）〔無餘永斷別〕
即於如是上忍轉時，於上所說諸行狀相，漸次能令無餘永斷，從此無間，當知菩薩入極喜住。

（II）染淨相違別
由得方便極喜住中，勝解行住所說諸法，皆無所有；與彼相違所有一切白品諸法，皆悉顯現；由諸（554c）菩薩成就此故，轉得名為淨勝意樂。
（III）淨勝意樂別
                    i﹒標簡
勝解行住菩薩轉時，雖有少分軟中上品方便展轉清淨勝解，而未得名淨勝意樂。

                    ii﹒釋因
何以故？由此勝解，為彼多種諸隨煩惱染污而轉
，極歡喜住菩薩住時
，一切勝解，諸隨煩惱皆悉永斷，離隨煩惱淨勝解轉。

b﹒極歡喜住（大正藏：冊30，554C6；披尋記：冊3，頁1571）                        
問：極歡喜住菩薩轉時，應知何行、何狀、何相？
（a）略說
                I﹒別辨相
                  （I）善決定顯
                    i﹒簡前住
答：若諸菩薩從勝解行住入極歡喜住，先於無上正等菩提，菩薩弘願未善通達菩提自性，未善通達菩提方便，多分隨順他緣而轉，不善決定。

ii﹒顯六相
（i）初三相攝
除捨彼故，發起六相，新善決定，內證修性，菩薩大願
。

（ii）次二相攝
超過
一切餘白淨願，無等不共果，是世間超過
一切世間境界，隨救一切有情苦故，不共一切聲聞、獨覺，雖一剎那生起此願，法性自爾，能得菩薩
無量白法可愛之果
。

（iii）後一相攝
又此大願，無變無盡，自性得已，無異因緣，令其退轉、變異可得
。

又是勝分，墮後邊際極大菩提。

iii﹒結異名
如此菩薩善決定願，亦名「發心」。

（II）相發心
又即如是菩薩發心，略由四相應當了知。
何等為四？                               

i﹒列相
一者、何相菩薩發心？

二者、發心何所緣慮？

三者、發心何狀、何相、何自性起？

四者、發心有何勝利？

由此四相，應當了知菩薩發心。

 ii﹒辨義
                      （i）因相
謂諸菩薩勝解行住，已善積集一切善根，於菩薩行已正超出
，略說是相菩薩發心。

                      （ii）緣慮

又諸菩薩緣當來世無倒速疾一切菩提資糧圓滿，一切菩薩利有情事圓滿，無上正等菩提一切種一切佛法圓滿
，諸佛所作事業圓滿
，略說緣慮如是發心。

                      （iii）狀相
又諸菩薩無倒速疾發起一切菩提資糧，（555a）隨順於諸有情一切菩薩所作，隨順獲得無上正等菩提，無師自然妙智，隨順遍一切種諸佛所作事業，隨順廣大願心。

（iv）勝利
▲超過凡地
又諸菩薩發是心已，超過菩薩凡、異生地
，證入菩薩正性離生，生如來家成佛真子，決定趣向正等菩提，決定紹繼如來聖種
。

▲極多歡喜
（1）又正獲得如實證淨，極多歡喜。

（2）於他有情，遠離多分忿害、鬥諍
。

（3）於一切種菩薩所作利眾生事，於一切種菩提資糧圓滿，於一切種無上菩提一切佛法，於一切種佛所作事，以淨增上意樂，攀緣勝解趣入，於是諸法速疾圓證，自觀己身能正隨順
，如是解了，極多歡喜。
（4）又自觀見妙善廣大能引出離，無染無等，攝受饒益，身心歡喜，於此無量熾然善法，皆悉成就。

（5）又自了知：我於無上正等菩提，今已鄰近，於大菩提我勝意樂已得清淨，我今已離一切怖畏，由是因緣，極多歡喜。

（6）由諸菩薩已能發起善決定心，於五怖畏皆悉除斷：                                         1)由善修習無我妙智，分別我想尚不復轉，況當得有分別我愛或資生愛！由是因    

緣，無不活畏。

2)由於他所，無所悕望，常自發起如是欲樂：我當饒益一切有情！非於有情有所求覓，由是因緣，無惡名畏。

3)由離我見，於我無有失壞想轉，故無死畏。

4)自知死後，於當來世決定值遇諸佛菩薩，由此決定，無惡趣畏。

5)由意樂見一切世間，尚無有一與我齊等
，何況殊勝！是故，無有處眾怯畏。

※結極多歡喜
菩薩如是遠離一切五種怖畏，遠離一切聞說甚深正法驚怖，遠離一切（555b）高慢憍傲，遠離一切他不饒益種種邪行所起瞋恚，遠離一切世財貪喜，無染污故無所憎背，有熾然故無俗意樂，能圓滿證一切善法。

（III）引發正願
i﹒標
又現法中能起菩薩一切精進，信增上力為前導故，於當來世如前所說〈菩提分品〉十種大願
，今即於此極歡喜住，能具引發，由得清淨勝意樂故。

                    ii﹒釋                                  
（i）別辨相
                        ▲就是起願                                     
（1）為欲供養最勝有情真實福田大師法主，是故引發第一大願。

（2）為欲受持彼所宣說無上正法，是故引發第二大願。

（3）為欲勸請轉未曾有妙正法輪，是故引發第三大願。

（4）為欲順彼行菩薩行
，是故引發第四大願。

（5）為欲成熟彼器有情
，是故引發第五大願。

（6）為欲往趣諸佛國土，奉見如來，承事供養，聽受正法，是故引發第六大願。

（7）為淨修治自佛國土
，是故引發第七大願。

（8）為於一切在所生處，常不遠離諸佛菩薩，與諸菩薩常同一味意樂加行，是故引發第八大願。
（9）常為利益一切有情，曾不空過，是故引發第九大願。

（10）為證無上正等菩提，作諸佛事，是故引發第十大願。

▲就願起願
作是願言：「如有情界，展轉相續，終無斷盡；亦如世道，展轉相續，終無斷盡。我此大願，生生相續乃至究竟菩提邊際，常不遠離、常不忘失、常不乖離！」如是自誓，心發正願。

（ii）顯略義
當知此中，前就所應願事起願，後即就願以起於願
，如是菩薩十種大願以為上首，能生無數百千正願。

 iii﹒結引發正願
如是菩薩，於當來世具諸大願，於現法中發大精進。

（IV）淨修住法
i﹒標十法
復有十種淨修住法，由是能令極歡喜住（555c）速得清淨。

ii﹒別列相
（i）淨信
一者、於諸佛法，深生淨信。

                      （ii）大悲
二者、觀諸有情緣起道理，證得唯有純大苦蘊，發起大悲。

（iii）大慈
三者、觀見彼已，自誓願言：我當令彼諸有情類，解脫如是純大苦蘊，得第一樂，發起大慈。

                      （iv）惠施
四者、為欲救拔一切憂苦，自無顧戀；無顧戀故，能捨內外一切身財，於諸有情而行惠施。

                      （v）無有厭倦
五者、為欲利益諸有情故，從他勤求世出世法，曾無厭倦。

                      （vi）善知諸論
六者、無厭倦故，證得一切論智清淨，善知諸論。

                      （vii）善解世間
七者、善知論故，於劣中勝諸有情所，如
應如宜而修正行，善解世間。

                      （viii）修習慚愧
八者、即於如是正加行中，依應時、分量等正行
，而修慚愧。

                      （ix）堅力持性
九者、即於如是正加行中，得無退轉，堅力持性。

                      （x）供養如來
十者、以諸上妙利養、恭敬及與正行，供養如來。

iii﹒結略義
是名十種淨修住法。

由此能令極歡喜住速得清淨，所謂淨信、慈、悲、惠
捨、無有厭倦、善知諸論、善解世間、修習慚愧、堅力持性、供養如來。

（V）開曉餘住
                    i﹒善取其相
又諸菩薩於此十法，受學隨轉，多修習已。

復於餘九增上戒等諸菩薩住，從佛菩薩專精訪求一切種道、功德、過失及神通樂、無失壞道
，善取其行、得、等流相，於一切住自然昇進，證大菩提為大導師，率領一切有情商侶
，超度生死曠野嶮道。

ii﹒釋行、得、等流
當知此中，諸行能入，說名為行。

若正入時，說名為得。
入已果利成辦圓證，說名等流。
（VI）修治善根
i﹒舉淨緣
                      （i）明一切
                        ▲供養三寶

△於諸佛
又諸菩薩住此住中，由二因緣現見諸佛：
1)或由聽聞菩薩藏說，或由內心發起勝解，信有十方種種異名諸（556a）世界中，種種異名諸佛如來，由麤淨信俱行之心，求欲現見；如是求已，如實稱遂，當知是名第一因緣。
2)又心發起如是正願：隨於彼彼諸世界中，有佛出現，我當往生！如是願已，如實稱遂，當知是名第二因緣。
菩薩如是由麤淨信現見諸佛，由正願力現見諸佛，既得見已，隨力隨能，興一切種恭敬供養，奉施種種上妙樂具。
△於僧眾
及於僧眾，恭敬供養。

△於正法
於如來所，聽聞正法，無倒受持，精進修行，法隨法行。
▲成熟有情
以四攝事，成熟有情。

▲迴向菩提
一切善根悉皆迴向無上菩提。
（ii）出略義
由是三種清淨因緣，彼諸善根倍復明淨，謂於佛法僧供養攝受故，以四種攝事成熟有情故，以一切善根迴向菩提故，如是乃至無量俱胝那庾多百千大劫。
ii﹒以喻願
譬如世間黠慧工匠，以礦性金置於火中如如燒鍊，如是如是轉得明淨。

如是淨勝意樂菩薩所有善根，由是三種清淨因緣，轉復明淨，當知亦爾。

（VII）受生
i﹒多作輪王
又住於此，在在生處多作輪王，王贍部洲，得大自在，遠離一切所有慳垢，威被有情調伏慳吝。

ii﹒恒發正願
諸四攝事所作業中，一切不離佛法僧寶，證一切種菩提作意
；恒發願言：我當一切有情中尊，作諸有情一切義利所依止處。
（VIII）威力
                    i﹒由精進力
若樂發起如是精進，棄捨一切家屬財位，歸佛聖教，淨信出家
；一剎那頃，瞬息須臾能證菩薩百三摩地；以淨天眼，能於種種諸佛國土見百如來。

又即於彼變化住持、菩薩住持
，皆能解了，以神通力動百世界，身亦能往，放大光明周匝遍照，普令他（556b）見，化為百類成熟百種所化有情。若欲留命能住百劫，於前後際各百劫事智見，能入蘊界處等諸法門中，於百法門能正思擇化作百身，身身皆能現百菩薩，眷屬圍繞。

ii﹒由正願力
自茲以去，是諸菩薩由願力故，當知無量威力神變
，安住如是極歡喜住諸菩薩眾，願力增上，能引無量殊勝正願所作神變，如是正願，乃至俱胝那庾多百千大劫，不易可數。

II﹒結略義
當知是名略說菩薩極歡喜住，謂善決定故，四相發心故，發起精進引發正願故，淨修住法故，開曉餘住故，修治善根故，受生故，威力故。
（b）廣指
I﹒指配所說
若廣宣說，如《十地經》極喜地說。彼《十地經》廣所宣說菩薩十地，即是此中菩薩藏攝摩怛理迦，略所宣說菩薩十住，如其次第，從極歡喜住乃至最上成滿菩薩住。
II﹒釋地住名
應知此中，由能攝持菩薩義故，說名為地。
能為受用居處義故，說名為住。

�〔第十五〕－【明】(大正30，549d，n7)


�大正藏原作「拕」，今依校勘欄修正為「柁」。（以下逢「拕」同此）(大正30，549d，n8) 


�「舒」：� eq \o\ac(○,7)�伸；伸展；展開。老舍《趙子曰》第三：“ 李景純慢慢的舒出三個手指來。”《漢語大詞典》卷8，p.1085


�《瑜伽師地論略纂》卷12：「論頌真實諸菩薩五種相應知。下長行解謂哀愍等五，此五體相者，如下法攝六波羅蜜為之：哀愍以定為體，此謂大悲依定而發故，此體是定攝受，無瞋善根性，不諭能發之智。二者、愛語，尸羅波若到彼岸攝，以若從律儀而行，以般若導生，故此二攝。若准前〈施品〉，或是〈攝品〉四攝攝度，布施唯攝布施，餘四度純是同事攝，若除布施餘三攝事，皆智慧度攝。今云愛語是尸羅者，此是正依戒而行，然依戒不妄語等，是彼論不離體，以一切行由智發故。三者、勇猛，精進、忍、慧三攝，據實但是精進，以由慧發，安受長時苦忍故，所以兼論。四者、舒手惠施是施度攝。五、能解甚深義理密意是定、慧攝，若唯剋體是慧，以定發之慧勝故，并從勝發同時而行言定。此五種皆由依行六度，成熟此五種入菩薩相也」 (大正43，157b27-c13)


�《Bo-SW》：ime punaḥ paJca dharmāḥ paJca-parivartena（f.-i轉、運行、迴）veditavyāḥ.


�《瑜伽論記》卷11：「愛語自性，謂如前說等者，前說慰喻、慶悅是隨世軌儀語，勝益語是順正法教語，則是難行三愛語也。九門愛語廣說，如前〈攝事品〉。」(大正42，562b15-18)


�a.《瑜伽論記》卷11：「四無礙解正是能解深義智性，則四無礙解前方便智名加行智也。」 (大正42，562b24-25)


b.《披尋記》（三）p.1549-1550：「若諸菩薩四無礙解等者：菩薩所修菩薩四無礙解，〈菩提分品〉已說其相。（陵本四十五卷二頁）(大正30，539b)由此善能宣說正法，於諸法中起智加行，名即於彼無倒引發正加行智。」


� 「俳優」：古代以樂舞諧戲為業的藝人。《荀子‧正論》：“今俳優、侏儒、狎徒，詈侮而不鬥者，是豈鉅知見侮之為不辱者！”《漢語大詞典》卷1，p.1476


� 「睇」：斜視；流盼。《楚辭‧九歌‧山鬼》：“既含睇兮又宜笑，子慕予兮善窈窕。”王逸 注：“睇，微眄貌也。”《漢語大詞典》卷7，p.1223


�《披尋記》（三）p.1550：「謂正修行賢善異生等者：謂隨信行或隨法行補特伽羅趣向諦觀而未見諦，名正修行賢善異生。從預流向乃至阿羅漢向，名諸有學。如次釋訶具縛、耽不具縛應知。」


�《菩薩地持經》卷8：「菩薩於此境界哀愍心生，無餘無上。」 (大正30，938a7-8)


�a.《菩薩善戒經》卷7：「一者、善先語。二者、善喜語。三者、善無畏語。四者、善[12]淨語。五者善教語。」 (大正30，1000c9-11)[12]淨＝請【聖】


b.《披尋記》（三）p.1551：「正言論語等者：開示諸法法門愛語，開示無倒法相愛語，開示無倒訓釋諸法言辭愛語，開示無倒法句品類差別愛語，是名正言論語。菩薩若見有情妻子、眷屬、財穀其所昌盛而不自知，如應覺悟以申慶悅，或知信戒聞捨慧增亦復慶悅，是名正慶悅語。安慰種種驚怖愛語，是名正安慰語。於他有情一切資具少希欲中一切所作，及以正至少希欲中廣恣愛語，是名正廣恣語。如理宣說所攝愛語，是名如理說語。如是一切，皆如〈攝事品〉說。」


�《瑜伽師地論》卷43〈本地分中菩薩地第十五初持瑜伽處攝事品第十五〉(大正30，529c14起)


�《瑜伽師地論》卷44：「如是菩薩堅力持性，略說應知有五依處：一者、會遇生死輪轉種種大苦所化有情種種邪行。二者、為益諸有情故，誓受長時生死流轉。三者、遭遇異論朋黨諍競難詰及處大眾宣揚法義。四者、誓受一切菩薩所應學處。五者、聽聞廣大甚深難思議法。是名堅力持性依處。」(大正30，537c6-12) 


�《披尋記》（三）p.1551：「數數惠施等者：隨有所得即隨惠施無所悋惜，不於長時漸漸積集眾多財物然後頓施，是名數數惠施。施前意悅，施時心淨，施後無悔，名歡喜惠施。應時而施，不以非時自他淨施非不清潔，合儀而施不以非儀，無亂心施不以散亂，是名殷重惠施。不以異意，不以憤怒撓濁之心而行惠施，又復不由惡見、妄有執取而行惠施，是名無染惠施。不依世間名聲讚頌而行布施，不依於他反報恩德而行布施，不依帝釋、魔王、輪王自在等果而行布施，是名無依惠施。如是諸義，如〈施品〉說應知。」


�《瑜伽師地論》卷39〈本地分中菩薩地第十五初持瑜伽處施品第九〉(大正30，505a21起)


�a.《瑜伽論記》卷11：第一依處中，景云：「言依契經隨順甚深者，真如之理淺智不測故，名甚深。經說二空隨順真如，故云隨順甚深。甚深顯現者，由尋二空真如顯現也。空性相應緣性緣起者，緣性是四緣性，緣起是十二緣起。如是緣性緣起體離於定性遍計所執，故導空性相應。」測云：「如來所說常依二諦故名隨順，二諦之理離言絕慮，故重云甚深甚深顯現。」 言空性者則圓成實。緣性緣起者，則依他俗諦。(大正42，562b28-c7)


b.《披尋記》（三）p.1552：「隨順甚深甚深顯現等者：甚深有二：一、空性甚深，二、緣起甚深。空性甚深者：謂空自相非定有無量，名甚深空性相應。緣起甚深者：謂緣起支雖實無常、苦、空、無我，而有常我等相，相似顯現。〈有尋有伺地〉廣辨應知。（陵本十卷十六頁）(大正30，324c)是名甚深顯現緣性緣起。」


�《披尋記》（三）p.1552：「謂於毀犯還淨能正了知，是名善巧。」 


�《披尋記》（三）p.1552：「能正顯除意趣難解諸法相義者：一切如來密意言義，是名意趣難解諸法相義。即於此義能正顯了，能正除這所化有情隨所生起一切疑惑。如〈真實義品〉中說。（陵本三十六卷二十五頁）(大正30，491a)」


�《披尋記》（三）p.1552：「多住哀愍者：此說四無量定應知。」


�《瑜伽論記》卷11：「前中，前初明自利斷怨害等；二、普於下，利他。」(大正42，562c13-14)


�《瑜伽論記》卷11：「引說證成中，測云：『如經中說修慈福利有十一種：臥安覺安，天護非人愛，不毒不兵，水火不喪，眠無惡夢，死生梵天，在所得利。』勘《華嚴經》、又《解脫道論》：『明修慈有十一功德：一、安眠無驚怖；二、覺安無惡相；三、無惡夢；四、為人所愛念；五、非人所愛；六、諸天所護；七、火毒刀杖不加其身；八、心速得定；九、面色光澤；十、命終心不亂；十一、未得勝法生於梵天。』(大正42，562c14-22)


�《披尋記》（三）p.1553：「如是一切菩薩哀愍者：前舉修慈，此例修悲喜捨，是名一切菩薩哀愍。」


�《菩薩地持經》卷8：「菩薩愛語，於現法中離口四過」 (大正30，938a27)


�《披尋記》（三）p.1553：「能自攝受等者：不為自害攝受饒益，是名能自攝受。不為他害而為饒益，是名能攝受他。不受彼不善業所生身心憂苦，是名安隱而轉。」


�《瑜伽師地論》卷37 (大正30，495a6起) 


�《披尋記》（三）p.1554：「起諸邪行等者：謂如暴惡毀犯淨戒，是名起諸邪行。如是邪行，當知種種煩惱變異所作，令改本性，由是菩薩深生憐愍，故能堪忍。為不棄捨彼有情故。由彼有情於佛聖敎已正趣入，說名安住種種正行。然於一時煩惱所媚，暫起毀犯，復名邪行。


�《菩薩地持經》卷8：「菩薩有五種相，攝六波羅蜜，此六波羅蜜何相所攝？」(大正30，938, b13-14)


�《披尋記》（三）p.1554：「菩薩哀愍當知靜慮到彼岸攝者：由四無量，名為哀愍，故說靜慮到彼岸攝。」 


�《披尋記》（三）p.1554：「菩薩愛語尸羅般若到彼岸攝者：依慰喻語，若慶悅語，故說尸羅到彼岸攝。依勝益語，故說般若到彼岸攝。」


�《披尋記》（三）p.1554：「菩薩勇猛，進、忍、般若到彼岸攝者：由有力思擇，故說般若到彼岸攝。餘文易知。」 


�〔第十五〕－【明】 


�a.《菩薩地持經》卷8：「云何善修業？菩薩於六波羅蜜：決定修、專心修、常修、無罪修。」 (大正30，938b22-23)


b.「委悉」：� eq \o\ac(○,3)�詳盡。《新唐書‧吳湊傳》：“ 令狐彰、田神功等繼沒，其下乘喪挾兵，輒偃蹇搖亂。湊 持節至汴 滑，委悉慰說。”《漢語大詞典》卷4，p.322


�《披尋記》（三）p.1555：「若人、非人等者：謂生人趣得人種類，是名為人；若生餘趣那落迦、傍生及與鬼趣、天龍、藥叉、阿素洛、揭路荼、緊捺洛、牟呼洛迦等，是名非人。如《顯揚論》說。（三卷十四頁）生在人中希求魔梵而修行者，是名沙門、若婆羅門。若魔若梵，名餘世間。如〈攝異門分〉說。（陵本八十三卷十七頁）」


�《菩薩地持經》卷8：「…若人、非人、沙門、婆羅門、世間同法所不能壞。」 (大正30，938b26-27)


�《披尋記》（三）p.1556：「遠離如前施品所說諸雜染施等者：〈施品〉中說：菩薩若知種種內、外施物於彼眾生唯令安樂不作利益，或復於彼不作安樂不作利益，便不施與。若知種種內、外施物於彼眾生定作利益，不定安樂，或復於彼定作利益，定作安樂，即便施與。（陵本三十九卷十一頁）是名略說菩薩應施、不應施義。此說雜染及無雜染如應當知。」《瑜伽師地論》卷39(大正30，505c3-8) 


�《瑜伽論記》卷11：「解方便善巧中，云如前則此菩薩地中等者，前四如十二方便中說，第五如因明處中，第六如戒，第七如五願中，後三文處非一，近如〈菩提分品〉中說。」(大正42，562c29-563a4)


�《披尋記》（三）p.1556-7：「隨彼彼處已廣分別，如應當知者：此中前四方便善巧，如前〈菩提分品〉說有六種成熟有情方便應知。（陵本四十五卷五頁）(大正30，540a)又說善知諸論（陵本四十四卷十七頁）(大正30，537c)即此第五方便善巧。又〈戒品〉說菩薩戒波羅密多。（陵本四十卷一頁）(大正30，510c)即此第六方便善巧。又〈菩提分品〉中說：菩薩所修正願。（陵本四十五卷十六頁）(大正30，543b)即此第七方便善巧。〈功德品〉說乘施設建立。（陵本四十六卷十四頁）(大正30，547b)即此後三方便善巧。」


�《菩薩地持經》卷8：「菩薩戒律若持若毀觀察巧便，為不起犯戒，已犯者令如法悔。」 (大正30，938c10-11)


�《披尋記》（三）p.1557：「於善清淨等者：善淨意樂，名善清淨。此說菩薩堪能受戒自性功德，由此堪受菩薩所受淨戒律儀。今說由彼方便善巧令戒清淨，名善修瑩。」


�《披尋記》（三）p.1557：「能證當來一切所受事義圓滿者：謂自證得無上菩提，能作有情一切義利，是名一切所愛事義圓滿。」


�大正藏本文原作「性」，現依校勘欄【宋】【元】【宮】【聖】【知】訂正為「姓」。（以下逢「種性」同此）(大正30，551d，n1) 


�a.《披尋記》（三）p.1557-8：「能與一分有情利益等者：此中初二有情，但言一分，不言所化，當知此說不住種姓有情。與下一分所化有情有別。前說所謂伏界無量，當知此名所化有情於彼一切授與善法，名與利益。授與饒益，名與安樂。」


b.《論記》卷11：「解饒益中，云能與一分有情利益乃至一分安樂、一分俱有者，基云：則此四攝事一一皆有利益安樂，亦得雖施彼財令發心等是利益，現得物用是安樂等，如是乃至一一皆具有，準知。若不爾，利行、愛語隨增說利益，布施是安樂，同事是通二，同為善惡故。」(大正42，563a5-10)


�《披尋記》（三）p.1558：「去來今世一切攝取者：謂一切時，於彼善根攝受增長串習成性故。


�「淳」：� eq \o\ac(○,3)�純粹。南朝 齊 王屮《頭陀寺碑文》：“法師釋 曇珍，業行淳修，理懷淵遠。”《漢語大詞典》卷5，p.1407


�a.《菩薩地持經》卷8：「當[2]知近菩提座。」 (大正30，939a3-4) ※[2]知＋（難得）【宋】【元】【明】【宮】


b.「親近鄰逼」：《Bo-SW》：āsanna-samāsannā。


�《Bo-SW》：su- kṛta-karmāṃtasya bodhisattvasya kuśalasya parānugraha-pravṛttasya pariṇāmakasya evaṃ duś-prāpā. dur-adhigamā ca bodhir veditavyā.


�《菩薩地持經》卷8：「出家菩薩解脫--攝受父母、妻子、眷屬等過。」 (大正30，939a8-9)


�「商估」：� eq \o\ac(○,2)�指商業。魯迅《墳‧文化偏至論》：“計其次者，乃復有製造商估立憲國會之說。《漢語大詞典》卷2，p.370。


�「遽」：� eq \o\ac(○,9)�通“ 劇 ”。勞碌。《孔子家語‧五刑解》：“所謂禮不下庶人者，以庶人遽其事而不能充禮，故不責之以備禮也。”《漢語大詞典》卷10，p.1246


�《披尋記》（三）p.1559：「安住決定、清淨律儀者：於戒波羅密多決定修作，無罪修作，是名決定及與清淨。」


�〔第十五〕－【明】＊ 


�《披尋記》（三）p.1559：「名善意樂、極善意樂者：此中意樂，通說勝解行地，乃至到究竟地，由是差別，名善、極善。」


�《菩薩善戒經》卷8：「菩薩摩訶薩憐愍眾生，無所畏故，修三業善；為破眾生諸惡業，故名無畏。」 (大正30，1001c8-10)。


�a.《瑜伽論記》卷11：「言謂終不以非法等者，謂不以十惡非法、非律、非賢善行，及外道邪法非理之處，勸授有情。」 (大正42，563b6-8)


b.《披尋記》（三）p.1559：「不以非法非律等者：惡說法毗柰耶，是名非法非律。遠離顰蹙，舒顏平視，含笑先言，常為愛語，性多攝受善法朋侶，身心澄淨，是名賢善。如〈聲聞地〉說（陵本二十五卷二十三頁）(大正30，423a) 。與此相違，是名非賢善行。於彼彼事理有相違，是名非處。」


�《菩薩善戒經》卷8：「設有眾生打罵惱害。」(大正30，1001c17)


�a.《菩薩地持經》卷9：「等眾生界無有方限，是名平等。」 (大正30，939b4-5)


b.「分限」：� eq \o\ac(○,3)�區分。清 昭槤《嘯亭雜錄‧崇政殿》：“其後鳳凰閣，分限內外。”《漢語大詞典》卷2，p.564


�a.《菩薩地持經》卷9：「菩薩於佛法僧，方便觀察得決定解，是名淨心。」 (大正30，939b6-7)


b.《披尋記》（三）p.1560：「於諸佛法所有勝解等者：此中佛法，謂即無上菩提及與菩提方便。信他諸佛菩薩而行，是名印解。自內了知真實，名決定。」


�《Bo-SW》：tatra śraddhā-pūrvo dharma-vicaya-pūrvakaś ca buddha-dharmeṣu yo 'dhimokṣaḥ pratyavagamo niścayo bodhisattvasya. so 'dhyāśaya ity ucyate.


�《披尋記》（三）p.1560：「於佛法僧最上真實者：謂佛法僧真實功德，映蔽一切世間外道，說名最上。」


�《菩薩善戒經》卷8：「菩薩摩訶薩至心專念佛、法、僧寶，是名無上淨。」 (大正30，1001c26-27)


�《菩薩善戒經》卷8：「菩薩受持菩薩戒已，至心擁護不令毀犯，是名如法淨。」 (大正30，1001c27-28) 


�《菩薩善戒經》卷8：「菩薩摩訶薩至心具足五波羅蜜，是名波羅蜜淨。」 (大正30，1001c28-29)


�a.《菩薩地持經》卷9：「人無我、法無我、人法無我，第一義法甚深淨心。」 (大正30，939b14-15)


b.《菩薩善戒經》卷8：「至心了知法界無我、無我所，為流布故名為士夫，了了通達十二部經甚深之義，甚深義者即第一義。」 (大正30，1001c29-1002a2)


�a.《瑜伽師地論略纂》卷12：「地前未證法，但現神通等而調伏之。」 (大正43，158b4-5)


b.《瑜伽論記》卷11：「又諸菩薩不清淨意樂是則名為應調伏意樂等者：地前未證法，但現神通等四調伏之。」 (大正42，563b14-16) 


�a.《瑜伽師地論略纂》卷12：「入地以去，自證真如，修習多劫，神通與身俱生；故清淨善、清淨意樂是俱生意樂，以清淨意樂性成善清淨安立故」 (大正43，158b5-8) 


b.《瑜伽論記》卷11：「八地以去，自證真如，修習多劫，神通與身俱生；故清淨善、清淨意樂是俱生意樂，以清淨意樂性成善清淨安立故」 (大正42，563b16-19)


c.《披尋記》（三）p.1561：「由此意樂性成就故等者：不由思擇習所成性，名性成就。云何習所成性？謂由數習諸善法故，於自所依異熟識中，積集諸善，堅住不忘，成滿究竟，即由此義，名善安立。」 


�《披尋記》（三）p.1561：「隨一切地者：謂諸菩薩勝解行地，淨勝意樂地，行正行地，決定地，決定行地，到究竟地，名一切地。彼菩薩眾所有意樂，能作所作，隨應當知。」


�《菩薩地持經》卷9：「受菩薩戒律乃至捨命終不毀犯。」 (大正30，939b28)


�a.《菩薩地持經》卷9：「真實義心：以不染心為眾生故，受於生死，不捨涅槃解脫淨心。」(大正30，939c1-2)。


b.《菩薩善戒經》卷8：「菩薩因於真實義淨，雖有煩惱，為眾生故流轉生死，終不忘失涅槃之心。」(大正30，1002a25-26)


c.《披尋記》（三）p.1562：「以無染心流轉生死等者：由諸菩薩於其生死如實了知，故無染心流轉生死。由於涅槃不多願樂，故不速疾入般涅槃。義如〈真實義品〉中說。（陵本三十六卷十一頁）(大正30，487a)」


�《披尋記》（三）p.1562：「能於聖敎覺受淳淨上妙法味者：〈三摩哂多地〉說：有四正法，攝持正敎。             何等為四？一者、遠離，二者、修習，三者、修果，四者、於聖敎中無有乘諍；乃至廣說。（陵本十三卷十一頁）(大正30，344a)此中聖敎，應準彼釋。由修奢摩他、毗鉢舍那，如實通達聖敎法義，無有乘諍，名能覺受淳淨上妙法味。」


�《披尋記》（三）p.1562：「於修起堅固想，欣樂多住者：謂作是思：修習定心，得定自在，能正對治一切漏有漏法，不為漏有漏法之所勝伏，是名於修起堅固想，由是於修欣樂多住。」 


�〔第十五〕－【明】＊ 


�《瑜伽師地論略纂》卷12：「如是始從種姓具足，廣說乃至於如所說菩薩所學，正勤修學者：此明第一持中十八品。從初種姓乃至未修功德品等」(大正43，158b17-19)


�《瑜伽師地論略纂》卷12：「是於如所說菩薩諸相正等顯現者是：此持中第一〈相品〉」(大正43，158b19-21) 


�《瑜伽師地論略纂》卷12：「於諸菩薩分加行中正勤修學者是：〈分品〉」(大正43，158b21-22)


�《瑜伽師地論略纂》卷12：「於如所說菩薩意樂是：〈增上意樂品〉也。」(大正43，158b22-23) 


�a.《披尋記》（三）p.1563：「攝一切諸菩薩住等者：菩薩修作一切事業有二時別：一者、行時，二者、住時。如說菩薩修不放逸，如如所應行，如如所應住，如是如是行，如是如是住，有毀犯，如是行、住，略攝菩薩一切作業。依此安立菩薩十二種住，說彼普攝一切行住。」


b.《Bo-SW》：bodhisattvānāṃ samāsato dvādaśa bodhisattva-vihārā bhavaṃti. yair bodhisattva-vihāraiḥ sarvā （adj.一切）bodhisattva-caryā（fpp.行、所行）saṃgṛhītā（ppp.攝受）veditavyā（fpp.當知）


                


 


�無相無功用 nirmitta-anābhoga。(大正30，553d，n1) 


�《瑜伽師地論略纂》卷12：「論解增上慧三住中，云謂諸菩薩如實了知能觀真實者，即第四地中，觀菩提分法，菩提分法是能觀。第四地中，觀此分法，名如實了知能觀真實。所觀真實者，謂第五地中觀四諦，四諦是所觀也。及於真實諸有情類由無智故者，解第六地緣起觀也。第七地中，名有加行有功用。無間缺道運轉無相住者，謂此地非無有漏心隔，而以多無漏觀相續為論，故言無間，非實無間也。八地不然，問曰：八地已去真實，既無間缺，云何西方兩釋？言八地有有漏心時。義曰：此皆據多相續語，非無起漏心，第九地中得無礙解故。」(大正43，158b24-c6)


�《瑜伽師地論》卷49 (大正30，566c7起) 


�《披尋記》（三）p.1564：「云何菩薩種性住等者：此中雙徵：一徵住位安立，二徵彼所有相；是故說別。」


�《瑜伽論記》卷11：「測云：『菩薩所應眾多善法於彼現行等者，有兩解。初云：十住以前菩薩名住種姓住，約未發心前。於福分，善根中所應現行者依彼亦有能現行義，若已發心則不現行。二云：十住菩薩亦名種姓。於所應善法者，則是有漏六波羅蜜。』」(大正42，563c28-564a4)  


�《披尋記》（三）p.1564-5：「性自仁賢等者：謂諸菩薩本性成就，其心温潤，其心純淨，恚心害心不久相續，隨生隨捨起賢善心，是名性自仁賢。種性為依有所堪任有大勢力，能斷煩惱所知二障，證得無上正等菩提，是故性自成就菩薩功德。有六波羅密多種性相，由此相故，令他了知真是菩薩、是名菩薩所應眾多善法，於彼現行亦有顯現。」


�a.《菩薩地持經》卷9：「是菩薩性自賢善，性自能行功德善法，性賢善故率意方便；諸善法生，不待思惟。」 (大正30，939c29-940a2)。


b.《瑜伽論記》卷11：「由性仁賢逼遣方便至非由思根等者，由種姓力逼修福分善等。」 (大正42，563c26-28)


�任＝住【元】＊，明註曰任北藏作住。(大正30，553d，n5) 


�《披尋記》（三）p.1565：「任持一切佛法種子等者：自乘種性堪能證得諸佛所證無上菩提，是名一切佛法種子。從無始世展轉傳來法爾所得，是名任持。附在所依，成就十力種姓差別。是名於自體中，於所依中，已具足有一切佛法一切種子。」


�《瑜伽師地論》卷35(大正30，479a11-480a12) 


�種＝姓【聖】(大正30，553d，n6)


�《Bo-SW》：bodhisattvasyādhimukti-caryā-vihāraḥ.


�《菩薩地持經》卷9：「生因攝因非方便，非得亦非清淨。」 (大正30，940a9-10)


� 《翻譯名義集》卷4：「三跋致，晉言發趣，或云至奏。奏：為也，進也。」 (大正54，1127a13)


�《披尋記》（三）p.1566：「頓得頓淨者：最上成滿菩薩住中修果成滿，於如來住無間獲得，於煩惱障及所知障無間清淨，由爾所時無復修作，是故說名頓得頓淨。此與前菩薩住一一住中漸得漸淨有別，如是應知。」


�《披尋記》（三）p.1566：「淨勝意樂為緣等者：如下自說極歡喜住，由十種心意樂，已得意樂清淨。乃至廣說即由如是十種意樂成上品故，極圓滿故，是諸菩薩入證第二增上戒住。於此住中，性戒具足，極少邪惡業道所攝諸惡犯戒尚不現行，況中、上品？又於十種圓滿業道，自性顯現。（陵本四十八卷一頁）(大正30，556b28-c26)此應準釋。」


�《披尋記》（三）p.1566-7：「由無智故苦及因起等者：此中無智，所謂無明。苦，謂生及老死。餘緣起支能生苦故，苦胎藏故，皆名為因。義如〈有尋有伺地〉說。（陵本十卷十四頁）(大正30，327a)是名緣起流轉。與此相違，名由有智。苦及因滅，是名緣起止息。


�《披尋記》（三）p.1567：「於一切法真如等者：諸法無我名一切法真如。由此為緣。達無少法及少品類可起分別，於一切法平等平等如實觀察，是名無分別慧。由此住中，於加行行修圓滿故，是名修俱行住。」 


�《披尋記》（三）p.1567：「得廣大慧等者：謂於諸法起智加行，能為他說一切種法，普於一切說法所作皆如實知，是名得廣大慧為他說法。獲得無量陀羅尼門。於一切種言詞支具剖析善巧，辯才無盡，是名無上為依，乃至妙揀擇住。」


�參閱《瑜伽論記》卷11(大正30，564b11起)


�《披尋記》（三）p.1568：「於菩薩修者：此說六波羅密多應知。」


�《瑜伽論記》卷11：「無相差別中，若依《舊論》，但有四句，以二無相住合具修淨故，此論五句。


一、於地前未能正能無相真如但有發趣；


二、前之六地於無相住雖修而未能圓滿故云獲得；


三、第七地具圓證云此有兩釋，一云：初三地相同凡夫，四地道品，五地四諦，六地緣起隨事別觀無相不圓，第七地中捨前六地諸相入七地十種殊勝行故言無相圓滿，如後廣說。一云：就實以釋，前之六地入真觀時少起俗觀時多不名圓滿，第七地中入真觀時多出觀時少故云圓滿，又於此地真俗雙行故云圓滿；


四、第八地具清淨離功用故；


五、九地、十地具修果領受云，以修行滿故但能領受。」 


景法師云：『以後二地真俗並無功用，是無相修學。』。」(大正30，564b25-c10)


�《披尋記》（三）p.1568：「於菩薩無相修者：此說諸法離言自性。真實義相，名為無相應知。」 


�無礙解住 pratisaMvid-vihAra(大正30，553d，n12)  


�《披尋記》（三）p.1568：「應知何行何狀何相者：行、謂發趣。狀、謂獲得。相、謂等流。如下說言：諸行能入，說名為行。若正入時，說名為得。入已果利成辦圓證，說名等流。如是次第配釋應知。下皆準解。」


�任＝住【元】＊，明註曰任北藏作住。


�《披尋記》（三）p.1568：「未得堅固相續無退菩薩勝修者：所作決定，是名堅固。所作無缺，是名相續。隨所獲得無復退轉，是名無退。極歡喜住有此修相，故名勝修；勝解行住未能現前，故名未得。」


�〔勝〕－【宋】【元】【明】【宮】【聖】【知】(大正30，554d，n1) 


�《瑜伽論記》卷11：「未越五怖畏者，基云：准下對治五怖畏等，所治是此怖體，此以何為體。第一不活畏，以我見及我愛資生愛為體，故下云：由修無我智分別我想尚不復轉，況當得有分別我愛或資生愛，故知以我見及愛為體。第二惡名畏，以貪欲為體，故下文言：由於他所無所希望，常自發起如是具樂，當饒益一切有情非有情有所求覓，由是因勝無惡名畏，故知以貪欲為體。第三死畏，以我見為體，故下文云：由離我見於我無有失壞想轉，故無死畏，明知以我見為體。第四惡趣畏，以癡為體，下論云：自知死後，於當來世決定值遇諸佛菩薩，由此決定無惡趣畏，五處眾性畏，以癡為體，故下論云：由意樂見一切世間，尚無一與我齊等，何況殊勝，是故有處眾怯畏，此所治以癡為體也。。」(大正42，564c22-565a8)


�謂＝語【宋】【元】【明】【宮】(大正30，554d，n3)


�《披尋記》（三）p.1569：「謂於如來或法或僧等者：〈力種性品〉說：菩薩具多勝解，有其八種勝解依處：一者、於三實功德勝解依處，二者、於佛菩薩威力勝解依處，三者、於真實義勝解依處，四者、於因勝解依處，五者、於果勝解依處，六者、於應得義勝解依處，七者、於得方便勝解依處，八者、於善言善語善說勝解依處。（陵本三十八卷七頁）(大正30，500b)今此所說，隨應當釋。彼說善言善語善說勝解依處，即此所行，以一切所知為所應行故。又成熟有情名有情事，如〈成熟品〉說應知。（陵本三十七卷二十頁）(大正30，496c)」


�《披尋記》（三）p.1569-1570：「於大菩提無猛利樂欲等者，〈成熟品〉說：若時菩薩住中品成熟，爾時便有中品欲樂，中品加行，此盡第二無數劫邊際，熾然無動，覺品善法已得相應，即於此中性淳厚故，極猛盛故，能有上品廣大果故，大勝利故，名為熾然；不轉還故，不退墮故，常勝進故，名為無動。（陵本三十七卷二十六頁）(大正30，498b)今勝解行住菩薩住下品成熟，唯有下品欲樂，下品加行，由是說無猛利樂，熾然精進；有轉還故，有退墮故，非為無動，由是說無甚深牢固淨信。」


�忘＝妄【宋】【元】【明】【宮】(大正30，554d，n4)


�《披尋記》（三）p.1570：「隨欲成故者：由彼意樂未清淨故，致有斯失應知。」


�《瑜伽論記》卷11：「上來明勝修未成訖下，明勝德未具，文有四番：一、如上說初持十八品圓滿德中未能普學；二、如上說〈相品〉五相未能成熟；三、於〈分品〉在家出家二分加行未等顯現；四、於〈意樂品〉十意樂猶未清淨，乃至於其熾然、無動、妙善菩提分法未能成熟。」(大正42，565a22-28)


�《披尋記》（三）p.1571：「如於生死長時流轉等者：由彼菩薩猶往惡趣，是故說言長時流轉。如是熾然、無動、極善清淨覺品善法，當知一切皆未相應。如〈成熟品〉說。（陵本三十七卷二十六頁）(大正30，498b)此應準知。」


�《披尋記》（三）p.1571：「為彼多種諸隨煩惱染汙而轉者，〈種性品〉說：有四隨煩惱與白法相違，是名多種諸隨煩惱。若具不具為所染汙，名染汙轉。四隨煩惱如彼條列應知。（陵本三十五卷七頁）(大正30，480a)」 


�時＝持【甲】(大正30，554d，n5) 


�《瑜伽論記》卷11：「菩提自性者，二斷、二智也。菩提方便者，六度。地前六度未亡，三輪隨他而轉，除捨彼故。發起六相，新善決定者，總舉數也。此決定相入地創證名為新善。」(大正42，565b18-21)。


�《披尋記》（三）p.1572：「發起六相新善決定內證修性菩薩大願者：於此住中，由證法性發菩提心，是名內證修性。菩薩大願初無漏生真實智攝，是名新善決定。齊此名為已入初地，非勝解行地攝故。《十地經論》說：『此善決定有六種：一者、觀善相決定。真如觀一味相故，如經無雜故。二者、真實善決定。非一切世間境界出世間故，如經不可見故。三者、勝善決定。大法界故，一切佛根本故，如經廣大如法界故。四者、因善決定。有二種：一、成無常愛果因善決定；是因如虛空，依是生諸色，色不盡故，如經究竟如虛空故。二、常果因善決定；得涅槃道，如經盡未來際故。五者、大善決定。隨順作利益他行，如經覆護一切眾生界故。六者、不怯弱善決定。入一切諸佛智地不怯弱故。』如經佛子是諸菩薩乃至入現在諸佛智地故。此說六相，如彼應釋。又復此中新善決定，當知即彼觀相善決定攝。內證修性，當知即彼真實善決定攝。菩薩大願，當知即彼勝善決定攝。如所說義，配釋可了。」


�過＝越【甲】(大正30，554d，n6)


�過＝越【宋】【元】【明】(大正30，554d，n7)


�薩＝提【宋】【元】【明】(大正30，554d，n8)


�《披尋記》（三）p.1572-3：「爾能得無量可愛之果，以此發心，普能攝受餘白淨願；即依此義，釋名超過。由此義顯，因善決定中成無常愛果因善決定及大善決定應知。」


�《披尋記》（三）p.1573：「又此大願無變無盡等者：此中義顯因善決定中常果因善決定應知。依彼常果，說名無變無盡自性。由證此已得涅槃道，盡未來際願善決定，是故說言無異因緣，令其退轉變異可得。」


�《披尋記》（三）p.1573：「又是勝分等者：此中義顯不怯弱善決定應知。能入一切諸佛智地，是故說言墮後邊際極大菩提。」


�《披尋記》（三）p.1573：「一切善根等者；《十地經論》中略以十句分別依何身生如是心？即此何相菩薩發心。彼說厚集善根為初，現大慈悲為後。十句差別中、初句是總，即此已善積集一切善根。餘句是別，即此於菩薩行已正超出。言超出者：謂能任性成辦所作，非如勝解行住以分別慧數數思擇方能修作故。」


�《披尋記》（三）p.1574：「一切種一切佛法圓滿者：此說如來一切種妙智。謂於能引有義聚法、能引無義聚法，能引非有義非無義聚法，皆現等正覺故；如是三聚，名一切種。即於其中所有諸法，說名一切佛法應知。」


�《披尋記》（三）p.1574：「諸佛所作事業圓滿者：《十地經論》中略以十句分別為何義生如是心？即此略說緣慮如是發心一分所攝。彼說十句、為得佛智為初，乃至為得轉大法輸無畏為後。於中佛智者：謂無上智，知斷證修，故此佛智有九種業差別；為求彼故，生如是心，乃至廣說。當知佛智，即此前說無上正等菩提一切種一切佛法圓滿。九業差別，即此所說諸佛所作事業圓滿。」


�《披尋記》（三）p.1575：「無倒速疾發起一切菩提資糧等者：此釋前說發心何狀何相何自性起？《十地經論》中略以十句分別以何因生如是心？即此所顯。彼說十句以大悲為首，乃至究竟如虛空盡未來際為後。由是當知大悲為首，即是發心生起自性；所餘諸句，皆其狀相。彼說智慧增上，即此無倒速疾發起一切菩提資糧。彼說方便善巧所攝，直心深心淳至如來力無量善決定眾生力智力，即此隨順於諸有情一切菩薩所作。彼說隨順自然智，即此隨順獲得無上正等菩提無師自然妙智。彼說能受一切佛法以智慧敎化即此，隨順徧一切種諸佛所作事業。彼說廣大如法界究竟如虛空盡未來際，即此隨順廣大願心。」


�《菩薩地持經》卷9：「過凡夫地入菩薩位。」(大正30，941a12) 


�《披尋記》（三）p.1575：「超過菩薩凡異生地等者：自下釋前發心有何勝利？《十地經論》中略以種種分別心生時相，即此所顯。謂過凡夫地是總，即此超過菩薩凡異生地。過有八種是別，謂入位過為初，畢定過為後。彼云一者、入位過，初成出世間心，如始住胎相似法故，如經入菩薩位故；即此證入菩薩正性離生、彼云二者、家過，家生相似法故，如經生在佛家故；即此生如來家。彼云三者、種姓過，子相似法大乘行生故，如經種姓尊貴無可譏嫌故；即此成佛真子。彼云四者、道過，世間出世間道不攝攝故，異道生相似法故，如經過一切世間道入出世間道故；即此決定趣向正等菩提。彼云八者、異定過，佛種不斷究竟涅槃道成就相似法故，如經如來種中畢定究竟阿耨多羅三藐三菩提故；即此決定紹繼如來聖種。彼云五者、法體過。六者、處過。七者、業過。今於此中略不具說。」 


�《披尋記》（三）p.1575：「又正獲得如實證淨等者：信敬三寶多歡喜故，《十地經論》中敬歡喜攝。」


�《披尋記》（三）p.1576：「遠離多分忿害鬥諍者：見諸眾生不如說修行威儀不正時忍不瞋故，名遠離忿。《十地經論》中不瞋歡喜攝。敎化他攝取眾生時慈悲調柔，名遠離害。《十地經論》中不惱歡喜攝。自心調伏論議解說時心不擾動，名遠離鬥諍。《十地經論》中不壞歡喜攝。如是遠離言多分者，由經中說多不瞋恨多不惱眾生多不壞他義故。」


�《披尋記》（三）p.1576：「自觀己身能正隨順等者：謂由自見至菩提近故。《十地經論》中堪受歡喜攝。」 


�《披尋記》（三）p.1576：「又自觀見妙善廣大等者：《十地經論》說：有愛歡喜樂觀真如法故：即此妙善廣大，能引出離、無染無等、又說：調柔歡喜，謂自身心徧益成就。踊躍歡喜，謂自身心徧益增上滿足；即此攝受饒益身心歡喜。又說：慶歡喜自覺所證校量勝故；即此無量熾然善法皆悉成就。」


�《披尋記》（三）p.1577：「由意樂見一切世間等者：由自了知於大菩提我勝意樂已得清淨故，見一切世間皆無齊等。」


�《披尋記》（三）p.1577：「菩薩如是遠離一切五種怖畏等者：此中隨應結前所說於五怖畏皆悉除斷，是即遠離一切五種怖畏。於大菩提如實證淨已離一切怖畏，是即遠離一切聞說甚深正法驚怖。於一切種能正隨順解了，是即遠離一切高慢憍傲。於他有情遠離忿害鬥諍，是即遠離一切他不饒益種種邪行所起瞋恚。能引出離無染無等攝受饒益身心歡喜，是即遠離一切世財貪喜。如是別別結前說已，復總結願生歡喜相，是故說無染汙及有熾然。由是能圓滿證一切善法。此結歡喜，說名勝利。」


�《披尋記》（三）p.1578：「於當來世如前所說菩提分品十種大願者：〈菩提分品〉中說：菩薩大願，當知即從正願所出。此復十種，乃至廣說。（陵本四十五卷十七頁）(大正30，543b)由彼正願，願於當來攝受一切菩薩善法，攝受一切所有功德。十種大願從彼所生，是故說言於當來世。 


�《瑜伽論記》卷11：「此中願皆明起佛因緣，故皆言為欲等，或前方便名因緣，若正起名根本願。言下十佛者，第一、供養願；第二、受持傳說願；第三、勸請轉法輪願亦名八相成道願；第四、修行願；第五、成熟眾生願；第六、攝法上首願；第七、修治淨土願；第八、同心同行願。言與諸菩薩常同一味意樂加行者，如《舊論》，『謂與一切菩薩同一方便以大乘化名為一味』；第九、三業不盡願；第十、成菩提願。」(大正42，566b20-29)


�《披尋記》（三）p.1578：「為欲順彼行菩薩行者：十種波羅密多名菩薩行，此是一切菩薩之所應行，為欲順彼，故發大願。」


�《披尋記》（三）p.1578：「為欲成熟彼器有情者：無量所調伏界，是名彼器有情。由住種姓堪受正法是器義故。隨其所應為說正法，於三菩提令得趣入究竟出離，是名成熟。」 


�《披尋記》（三）p.1578：「為淨修治自佛國土者：十地經論說：淨佛國土有七種相：一者、同體淨，二者、自在淨，三者、莊嚴淨，四者、受用淨，五者、住處眾生淨，六者、因淨，七者、果淨。如彼應釋。」


�《披尋記》（三）p.1579：「前說所應願事起願等者：前說十種大願，名就所應願事起願。後說願無斷盡，名即就願以起於願。」


 


�如＝知【聖】(大正30，555d，n7) 


�《披尋記》（三）p.1579：「依應時分量等正行者：〈聲聞地〉中正知而住作如是說：若於是事、是處、是時，如量、如理、如其品類所應作者，即於此事、此處、此時，如量、如理、如其品類正知而作。（陵本二十四卷二十頁）(大正30，417a)此說依應時分量等，等取彼所餘相應知。」


�a.《菩薩地持經》卷9：「八者隨所應已，知時、知量生慚愧心。」(大正30，941b17-18) 


b.《瑜伽師地論略纂》卷12：「論解十種淨修住法中，八者即於如是正加行中，依應時、分量等正行而修慚愧等者。時謂如五濁劫末時，謂隨此時可行此法；分量謂隨若干等法。又以上初地有八，謂善決定故，四相發心故等結上文。」(大正43，159c25-29)


�惠＝喜【明】(大正30，555d，n8)


�《披尋記》（三）p.1580：「一切種道功德過失等者：隨諸地中所有方便，是名一切種道。能治諸障，是名功德。彼所治障。是名過失，威力神變，隨欲自在，名神通樂。是道非道如實了知，不墮生死曠野嶮道，是名無失壞道。」


�侶＝旅【元】【明】(大正30，555d，n9) 


�《披尋記》（三）p.1581：「諸四攝事所作業中等者：四種攝事方便所攝身語意業，是名諸四攝事之所作業。即於如是一切所作業中念佛法僧，住大恭敬除諸妄想，依此一切所作皆願迴向無上菩提，是名一切不離佛法僧寶，證一切種菩提作意。」


�《瑜伽論記》卷11：「就出家果中有十二句：一、證百三昧；二、見百如來；三、知百佛變化住持；四、能動百世界；五、能住百界；六、光照百界；七、能化百類；八、留命百劫；九、知前後際名百劫事；十、入百法門；十一、化百身；十二、於一一身現百眷屬。」 (大正42，567a14-19)


�a.《菩薩善戒經》卷8：「亦知百佛所行之處。」(大正30，1004a18-19)


b.《披尋記》（三）p.1581：「變化住持菩薩住持者：請變化土、受用土，如次應知。」


�《披尋記》（三）p.1581-2：「由願力故當知無量威力神變者：謂諸菩薩，若由願力自在增上所作神變，過於前數不可數知，故言無量。」

